
Türki  tebipnamalardan
melhemler -2/ dowamy
Category: Kitapcy,Medisina
написано kitapcy | 22 января, 2025
Türki tebipnamalardan melhemler -2/ dowamy

TÜRKI TEBIPNAMALARDAN MELHEMLER

26. Her kim turpy, goýun ödüni asal (bal) bilen gaýnadyp içse,
kükreginde üsgülewük goýmaz.

27. Turpy ýenjip taranjubin (ýandak-şeker) bilen goşup iýseñ
üsgülewügi dep eder.

28. Her kim turpy ýumşadyp sepgilli ýüze sürtse göz ýetirer,
gowy emdir.

29. Her kim turpy nahar bilen iýse gursagyna peýda kylar,
bedenindäki suwuklygy päk kylyp, aşgazanyna kuwwat bagyş eder.

30. Her kimiñ içagyrysy bolsa, çişse, reýhan gülüni göbegine
sürtse dep bolar. 

31. Eger reýhan (bazalik) gülüniñ täze ýagyny saç-sakgalyña
sürtseñ şar gara bolar. Reýhan suwu-da şu häsiýete eýedir.

32. Eger ýaş çaga ukusynda gorkýan bolsa, bir mysgal reýhany
ýumşadaga-da,  bir  mysgal  turp  bilen  bişirip  iýdirseñ
gorkmagaý.

33. Eger kimsäniñ gulagy agyrýan bolsa, reýhan gülüni guradyp
gulagyna damdyrmalydyr.

34. Eger reýhany teniñe sürtseñ ýa goluña bent kylsañ, döw-
periden zowal bolmagaý.

35.  Çakyza  bilen  kesellän  kişiler  gül-reýhan  suwy  bilen
başlaryny ýuwsalar, her dürli kelleagyrylar dep bolar.

36. Badam ýagyny göze dürtseñ röwşen bolar.

37. Sogan iýmegi adat edinen kişi kelleagyry görmez.

38. Eger kişini içýan çaksa, sarymsagu gowrup iýdirmeli.

39.  Eger  kişiniñ  dişi  agyrsa,  sarymsagy  oda  gömüp  ýapsa,
derhal şypa tapar.

40. Kimse sarymsagyñ gabygyny zygyr ýagyna garyp saç-sakgalyna
sürtse, gara bolar.

41. Goýun ödi gulaga damdyrylsa, gulagagyry açylgaý.

42. Kişi çöregi sirke bilen iýse, ysytmasyny ýok kylar, ýüregi
dynç bolar.

43. Eger kişiniñ gözüne ak düşse, hiç alajy bolmasa, mazluma
aýalyñ süýdüne zagpyran goşup ýuwsa şypa tapgaý.

44. Towşanyñ ýüregini sag eline dañyp atýan awçynyñ oky hergiz
hata geçmez.

45. Eger syçanyñ ganyny gözüne sürtse, ýaş akmasy kesilgeý.

46. Her kim syçanyñ ödüni günde guradyp ýapsa, gözüniñ agyny
ýok eder.

47. Eger ýylanyñ gowuny sirke bilen gaýnadyp ýapsa, dişagyrysy
dep bolar.

48.  Eger  horazyñ  ödüni  günde  guradyp  sürtse,  gözi  röwşen
bolgaý.

49. Eger geçiniñ öýkenini sepgilli ýüze sürtseñ, nepi deger.

50. Geçi ödi asal bilen gaýnadylyp, göze sürtülse, gözagyrysy
dep bolgaý.  

*  *  *

(dowamy bar)…

